
Ang Atong Lokal Arts ug Crafts

Unang Buluhaton
Basaha ang grupo sa mga pulong ug ilha kon kini usa ka hugpulong (sentence) o pulongan (phrases) Isulat sa linya ang inyong tubag.
1. Nanglabay og basura ang mga bata.

_____________________________________

2. Gustong mokaon

_____________________________________

3. Giusik-usikan lamang ang papel sa bata.

_____________________________________

4. Kugihan kayo

_____________________________________

5. Ang pamilya nanglimpyo sa ilang balay.

_____________________________________

Ikaduhang  Buluhaton



Sunda and direksiyon nga anaa sa kanta ug himoa ang proyekto. Andama ang mga materyales ug pagtagsa-tagsa kamo ug buhat sa proyekto.
Tanom Binuhat sa Papel
Sinulat ni: Janice A. Espadilla

Maghimo kitag tanom.
Binuhat sa papel
Binuhat sa papel

Maghimo kitag tanom

Sama sa straw sa softdrinks
II
Kuhag pula nga kartolina.
Kartolina, kartolina

Ihulma sakamot, gamit ang lapis
Pagkahuman guntingon
III
Ituyok ang hinulmang kartolina.
Kartolina, kartolina
Ituyok sa straw sa softdrinks
Papilitan og scotch tape
IV
Berdeng kartolina himoang dahon.
Himoang dahon, himoang dahon

Ipilit sa tunga sa straw
Ug anaa na kay tanom.

Ikatulong Buluhaton
Basaha ug tubaga ang mosunod nga mga pangutana:
Ang Kwarta sa Basura
Sinulat ni: Janice A. Espadilla
Usa ka buntag, sa balay sa magtiayong Noy Kulas og Nang Nita magul-anon ang nawong ni Belen, kamanghurang anak nga naglingkod sa ilang hagdanan. Giduol siya sa iyang amahan og gipangutana ngano man siyang naghinuktok.  Nahibalo-an sa amahan nga aduna diay silay project sa eskuylahan ug unya gibalibaran na siya sa iyang inahan kay wala man silay kwarta para niini. 
Naghunahuna ang amahan ug nitan-aw sa palibot. May nahunahuna-an siya nga maoy tubag sa ilang problema karon. Nagkuha si Noy Kulas og sako unya iyang gitawag ang tanang miyembro sa pamilya. Nagtinabangay sila ug pamunit sa mga basura sa palibot sa ilang balay. Gilain nila ang malata og dili malata. Gilubong nila sa yuta ang mga malata nga basura og ang mga plastic gipatimbang sa junk shop. Miabot sa kantidad P300 o tulo kagatos ka pisos ang nahalin sa mga plastic nga ilang napunit sa palibot. Pwerting  lipaya sa tibuok pamilya labi na si Belen kay makapalit na siya sa iyang project  og nakasobra para sa ilang kinahanglanon sa balay.

Malipayon kaayo silang nagsud-ong sa ilang palibot nga limpyo na kaayo, hayahay ug lab-as ang hangin nga ilang nasingo. 
1. Kinsa ang mga tawo sa istorya?
____________________________________________.

2. Kinsa ang pinakamahinungdanon nga tawo sa istorya?
____________________________________________.

3. Nganong mahinungdanon man siya sa istorya?
____________________________________________.

4. Unsa nga klase sa pamilya ang gipakita sa atong istorya?____________________________________________.

5. Unsa man ang ilang problema? Ila ba kining nasulbad?
____________________________________________.

6. Giunsa man nila pagsulbad?____________________________________________.

7. Unsa man nga maayo nga leksiyon o (lesson) ang atong makuha sa istorya?____________________________________________.

8. Kon ikaw ang anaa sa sitwasyon, unsa man ang imong buhaton?____________________________________________.

Ika-upat nga  Buluhaton
Ipares ang kahulugan nga bokabularyo nga anaa sa Kolum A ug Kolum B. Isulat ang letra sa hustong tubag sa papel.

A



        B

____1.malipayon


a. gubot

____2.malinawon

b. sakay

____3.kagubot


c. lipay

____4.sakayan


d. lasang

____5.kalasangan

e. linaw

Ikalimang Buluhaton

A. Basaha ang grupo sa mga pulong ug ilha kon kini usa ka hugpulong (sentence) o pulongan (phrases). Isulat sa linya ang inyong tubag.
1. Giputol ang kahoy 

2. Masinupakon ang mga nagpuyo.

3. Si Elijah nagsulat og iyang homework. 

4. Nalipay kang _________

5. Kinahanglan kitang mokaon og utanon matag adlaw.________

B. Isunod-sunod ang mga direksiyon sa hustong han-ay. Isulat ang numero 1-5 sa papel.
____ Ihulma sa kamot ang pula nga cartolina gamit ang lapis.

____ I-andam ang mga galamiton para sa Arts and Crafts project.

____ Ituyok sa straw sa softdrinks ang hinulma nga cartolina.

____Guntinga ang pula nga cartolina.

____ Himoan og mga dahon gamit ang berdeng cartolina, og ipilit sa tunga sa straw.

C. Basaha ang istorya ug isulat ang hustong tubag sa mga pangutana.
Ang Buotang Katabang

        Daghan sa mga bata buotan ug matinabangon sa ilang ginikanan sa mga buluhaton sa balay. Usa  niini  mao si Josefa. Si Josefa usa ka tinun-n sa ikaduhang ang-ang sama kaninyo. Sa dili pa siya mosulod sa klase sa buntag, iya usang tabangan ang iyang mama sa mga buluhaton sa balay. Iyang hiposon ang iyang higdaanan. Mopalit siya og pan sa tindahan. Iya usab andamon ang lamesa para sa pamahaw.Pag-abot niya gikan sa eskuylahan, iyang bantayan ang iyang manghod nga laki, mamubo sa tanom sa hardin ug magtuon sa iyang mga leksyon.

1. Unsa nga klaseng bata si Josefa?

____________________________________________.

2. Unsa nga ang-ang na siya nag-eskuyla?

____________________________________________.

3. Unsa man iyang paliton sa tindahan?

____________________________________________.

4. Unsa ang iyang andamon?

____________________________________________.

5. Kanus- a man siya magtuon?

____________________________________________.

6. Unsa ang imong nakat-onan sa istorya ni Josefa?

____________________________________________.

7. Kon ikaw si Josefa, imo ba usab buhaton ang iyang gipangbuhat? Ngano man?

____________________________________________.

D. Basaha ang mga pulong ug isulat ang hustong sinugdanang pulong sa papel.

1. Kabisayaan
_____________________

2. Lumulupyo      
_____________________

3. Mibangon       
_____________________

4. Nikaon             
_____________________

5. Pahalipay        
_____________________

Mahalaga sa amin ang inyong mga puna at mungkahi.

Nagsingabot na ang Pasko, unsa kaha imong buhaton nga regalo para kang Mama 


ug Papa?


Unsay bation nila inig 


kadawat niini?

